
 4.O‘zbekiston Respublikasi Prezidentining 2026-yil 28-apreldagi “Aholi bilan 

muloqot tizimini samarali tashkil qilish bo‘yicha qo‘shimcha chora-tadbirlar 

to‘g‘risida”gi PF-51 – son Farmonida belgilangan vazifalar ijrosi. 

 III.Aholi va qishloq xo‘jaligini ro‘yxatga olish tadbirlari ijrosi.   

 Samarqand viloyatida iyul oyida aholi va qishloq xo‘jaligini ro‘yxatga olish ishlarining 

dastlabki natijalari, 1-yarim yillikda amalga oshirilgan ishlar sarhisobi, tadbir jarayonida 

kuzatilgan tizimli kamchiliklar, xatoliklar hamda ularni bartaraf etish vazifalari 

to‘g‘risida.  

 IV.Boshqa masalalar 

 Kengash yig‘ilishini boshqarma boshlig‘i v.b.  Sh.Qudratov kirish so‘zi bilan 

ochib berdi va yig‘ilish kun tartibi bilan ishtirokchilarni tanishtirib o‘tdi. 

Dastlab, O‘zbekiston Respublikasi Milliy statistika qo‘mitasining 2026-yil  

31-iyuldagi 4–sonli kengaytirilgan Hay’at yig‘ilish bayonida belgilangan vazifalar, 

O‘zbekiston Respublikasi Prezidentining 2025-yil 24-fevraldagi “Statistika ishlarini 

tashkil etish va yuritish tizimini yangi bosqichga olib chiqish bo‘yicha qo‘shimcha 

chora-tadbirlar to‘g‘risida”gi PF-27 – son Farmoni va “O‘zbekiston Respublikasi Milliy 

statistika qo‘mitasi faoliyatini tashkil etish chora-tadbirlari to‘g‘risida”gi  

PQ-75–son qarori ijrosiga muvofiq amalga oshirilayotgan ishlar, erishilayotgan natijalar 

hamda yo‘l qo‘yilayotgan kamchiliklar batafsil muhokama qilindi.  

Statistika ishlarini tayyorlash dasturiga muvofiq, 2026-yilning yanvar-iyun 

oylarida jami 506 ta statistika ishi belgilangan muddatlarda va to‘liq hajmda bajarilishi 

ta’minlandi.  

Viloyatning ijtimoiy-iqtisodiy rivojlanishining dastlabki yakunlari bo‘yicha 

statistika ma’lumotlari tayyorlanib, viloyat hokimligi, iqtisodiyot va moliya boshqarmasi 

hamda boshqa tashkilot va idoralarga taqdim etildi. 

2026-yilning yanvar-iyun oylari yakunlari bo‘yicha “Samarqand viloyatining 

ijtimoiy-iqtisodiy holati” axborotnomasi (doklad) chop etilib, viloyat hokimligi, hamda 

tegishli boshqarma va idoralarga yuborildi. 

Boshqarma rasmiy veb – saytining “Ochiq ma’lumotlar” bo‘limida asosiy iqtisodiy 

ko‘rsatkichlar, milliy hisoblar, narxlar, investitsiyalar, qurilish, ichki va tashqi savdo, 

sanoat, qishloq xo‘jaligi, xizmatlar, demografiya, va boshqa sohalar ma’lumotlari, 

shuningdek, “Nashrlar” bo‘limida axborotnomalar, to‘plamlar, tahliliy ma’lumotlar 

muntazam ravishda e’lon qilib borilmoqda. 

Yig‘ilishda, boshqarma tarmoq bo‘limlari va tuman (shahar) statistika bo‘limlari 

rahbarlarining hisobotlari eshitilib, kamchiliklarga yo‘l qo‘ygan rahbarlarning shaxsiy 

javobgarligi belgilandi va mazkur yo‘nalishlarda ishlarni yanada faollashtirish hamda 

nazorat ishlarini kuchaytirish yuzasidan aniq vazifa va topshiriqlar berildi. 

Boshqarma tizimida ish yuritish, hujjatlar, jismoniy va yuridik shaxslarning 

murojaatlari bilan ishlash, ijro nazoratini tashkil etish, ijro intizomini mustahkamlash 

ishlari amaldagi qonun hujjatlari, O‘zbekiston Respublikasi Prezidenti hujjatlari va 

topshiriqlari, Vazirlar Mahkamasi qarorlari hamda boshqa me’yoriy-huquqiy hujjatlar 

talablari asosida tashkil etilmoqda. 

O‘zbekiston Respublikasi Prezidentining 2021-yil 10-fevraldagi “Qonunchilik 

hujjatlari ijrosini samarali tashkil etishda davlat boshqaruvi organlari va mahalliy ijro 

etuvchi hokimiyat organlari rahbarlarining shaxsiy javobgarligini kuchaytirishga doir 

qo‘shimcha chora-tadbirlar to‘g‘risida” PF-6166-son, 2026-yil 1-apreldagi “Aholi bilan 

muloqot tizimini samarali tashkil qilish bo‘yicha qo‘shimcha chora-tadbirlar to‘g‘risida” 

51-son Farmonlari, O‘zbekistan Respublikasi Prezidentining 2025-yil  

25-iyuldagi “Davlat organlari va tashkilotlarida ijro intizomini yanada 

mustahkamlashning qo‘shimcha chora-tadbirlari to‘g‘risida” PF-117-son Farmoni 

hamda O‘zbekiston Respublikasi Prezidentining 2021-yil 31-maydagi ““ljro.gov.uz” ijro 

intizomi idoralararo yagona elektron tizimi samarali faoliyat ko‘rsatishini ta’minlashga 

qaratilgan qo‘shimcha chora-tadbirlar to‘g‘risida” PQ-5132-son qarorida belgilangan 

vazifalarning so‘zsiz ijrosini ta’minlash, ijro intizomini yanada mustahkamlash bo‘yicha 

tizimda zarur choralar ko‘rilmoqda. 

Boshqarmada va uning hududiy bo‘limlarida hujjatlar bilan ishlash 

samaradorligini oshirish, har bir nazoratdagi hujjat bo‘yicha ijrochilarni va ijro 

muddatlarini aniq belgilash va hujjatlar ijrosi yuzasidan “edo.ijro.uz” dasturi orqali 

kunlik nazorat olib borilmoqda. 

2026-yilning yanvar-iyun oylarida boshqarmaga jami 480 ta hujjat kelib tushgan 

bo‘lib, ularning 133 tasi Milliy statistika qo‘mitasidan, 130 tasi viloyat hokimligidan, 

172 tasi korxona tashkilotlardan hamda 26 tasi XDFU xujjatlardir. Ushbu 

korrespondensiyalar “edo.ijro.uz” dasturiga kiritilib, ijrosi kunlik nazoratga olingan. 

Rahbarlik va ijro uchun kelib tushgan 102 ta hujjatlarning 53 tasi O‘zbekiston 

Respublikasi Prezidentining Farmonlari, 34 tasi qarorlari, 15 tasi O‘zbekiston 

Respublikasi Vazirlar Mahkamasining qarorlaridan iborat. 

Viloyat statistika boshqarmasining 158 ta buyruqlari, 9 ta chora-tadbirlar va 

nazorat rejalari ishlab chiqilib ijroga qaratilgan. 

“Ijro.gov.uz” tizimida jami 631 ta hujjat kelib tushgan bo‘lib, ushbu hujjatlarning 

574 tasi ijrosi bajarilgan va 57 tasi nazoratga olingan va ijrochilar tomonidan 

bajarilmoqda. 

Jumladan, “Ijro.gov.uz” ijro intizomining idoralararo yagona elektron tizimi orqali 

O‘zbekiston Respublikasi Prezidentining Farmon, Qaror, Farmoyish va bayonlarining 

ijrosi tahlil qilindi. Tahlil natijalariga ko‘ra joriy yilning I-choragi davomida jami 20 ta 

topshiriq bandlari bajarilgan. 

2026-yilning I-yarim yilligida jismoniy va yuridik shaxslardan 43 murojaatlar 

kelib tushgan bo‘lib, shundan, 1 tasi elektron pochta orqali, 17 tasi og‘zaki murojaatlar 

va qolgan 25 tasi to‘g‘ridan to‘g‘ri kelib tushgan. 

Boshqarma tizimiga bevosita kelib tushgan 43 ta  murojaatlardan 40 tasi ijobiy hal 

etilgan, 3 ta murojaatga tushuntirish berilgan 

Kelib tushgan murojaatlar boshqarma rahbariyati tomonidan nazoratga olinib, 

ularning barchasiga o‘z muddatlarida mas’ul ijrochilar tomonidan yozma ravishda javob 

xati yuborilishi ta’minlandi. 

O‘zbekiston Respublikasi Prezidentining 2022-yil 12-yanvardagi “Korrupsiyaga 

qarshi kurashish ishlarining samaradorligini reyting baholash tizimini yanada 

takomillashtirish chora-tadbirlari to‘g‘risida”gi PQ-81-son qarori bilan belgilab berilgan 

vazifalar ijrosi bo‘yicha tegishli tadbirlar o‘z vaqtida amalga oshirib kelinmoqda. 

Boshqarma tizimida xodimlarda korrupsiyaga nisbatan murosasiz munosabatni 

shakllantirish, korrupsiyaviy xavf-xatarlarning oldini olish, manfaatlar to‘qnashuvini o‘z 

vaqtida aniqlash va bartaraf etish, davlat xaridlarida ochiqlik va shaffoflikni ta’minlash 

hamda xizmat intizomini mustahkamlash maqsadida huquqiy tartibot va profilaktika 

tadbirlarini kuchaytirish zarurligi ta’kidlandi. 

II. Statistika ishlarini tayyorlash dasturining 2026-yilning 1-yarim yilligidagi 

ijrosi, kelgusida amalga oshirilishi lozim bo‘lgan vazifalar hamda ijro intizomi 

holati to‘g‘risida. 

O‘zbekiston Respublikasi Prezidentining 2026-yil 16-fevraldagi “Mamlakat 

taraqqiyotining 2030-yilgacha mo‘ljallangan ustuvor yo‘nalishlari doirasida islohotlarni 

izchil davom ettirish va yangi bosqichga olib chiqishning qo‘shimcha chora-tadbirlari 

to‘g‘risida”gi PF-21-son Farmoni hamda “Mahallani rivojlantirish va jamiyatni 

yuksaltirish yilida ustuvor yo‘nalishlar bo‘yicha islohotlar dasturlari va “O‘zbekiston–

2030” strategiyasini amalga oshirish bo‘yicha davlat dasturi to‘g‘risida”gi PF–22–son 

Farmonda mamlakat ijtimoiy-iqtisodiy taraqqiyotining asosiy makroiqtisodiy 

ko‘rsatkichlari bo‘yicha aniq maqsadlar belgilab berilgan. 

Mazkur vazifalar ijrosini ta’minlashda statistika organlarining o‘rni va mas’uliyati 

alohida ahamiyatga ega. Asosiy vazifa – ishonchli, xolis va tezkor statistik 

ma’lumotlarni shakllantirish, hududlar va tarmoqlar kesimida chuqur tahlillar o‘tkazish, 

belgilangan ko‘rsatkichlarga erishish dinamikasini muntazam baholab borishdan iborat. 

2026-yilning 1-yarim yilligida boshqarma va tuman (shahar) statistika bo‘limlari 

tomonidan profilaktika ishlari bo‘yicha 6 424 ta tushuntirish ishlari olib borilgan, 

108 marta ommaviy axborot vositalarida chiqishlar tashkil etish orqali tadbirkorlik 

subyektlari o‘rtasida profilaktika ishlari tashkil etildi. Natijada, profilaktika tadbirlari 

orqali jami 57 ta holatda yo‘l qo‘yilishi mumkin bo‘lgan xato va kamchiliklarning oldi 

olindi va bartaraf etildi. 

Yig‘ilishda statistika organlari faoliyatining ochiqligini ta’minlash, statistik 

axborotlar sifati va mazmunini kengaytirish, taqdim etilayotgan statistik nashrlarni 

takomillashtirish yuzasidan amalga oshirilayotgan tadbirlar samaradorligi muhokama 

etilib, bu boradagi ishlar samaradorligini yanada oshirish, statistik axborotlarning 

ochiqligini ta’minlash, sifati va mazmunini yanada takomillashtirish yuzasidan vazifalar 

belgilandi.  

Dastlabki ma’lumotlarga ko‘ra, viloyatda joriy yilning 1-yarim yilligida yalpi 

hududiy mahsulot (YAHM) hajmi joriy narxlarda 67 361,0 mlrd so‘mni tashkil etdi. 

YAHMning o‘sish sur’ati o‘tgan yilning mos davriga nisbatan 109,7 foizni tashkil etdi.  

Sanoat mahsulotlari ishlab chiqarish 32 655,5 mlrd so‘mni tashkil etib, ishlab 

chiqarish fizik hajm indeksi 9,8 foizga o‘sdi. 

Qishloq, o‘rmon va baliqchilik xo‘jaligi mahsulot (xizmatlar) larining umumiy 

hajmi 28 663,1 mlrd so‘mni yoki 2025-yilning shu davriga nisbatan o‘sish sur’ati 

104,5 foizni tashkil qildi. 

Viloyatda iqtisodiyot va ijtimoiy sohani rivojlantirish uchun jami moliyalashtirish 

manbalari hisobidan 24 239,7 mlrd so‘m asosiy kapitalga investitsiyalar o‘zlashtirilib, 

o‘tgan yilning mos davriga nisbatan 29,5 foizga oshdi. 

Kuzatilgan davrda 9 894,8 mlrd so‘mlik qurilish ishlari bajarilib, o‘sish sur’ati  

2025-yilning mos davriga nisbatan 137,7 foizni tashkil etdi.  

Ishlab chiqarilgan (ko‘rsatilgan) bozor xizmatlarining jami hajmi 47 293,2 mlrd 

so‘mni yoki o‘tgan yilning mos davriga nisbatan o‘sish sur’ati 116,2 foizni tashkil etdi. 

Viloyatning tashqi savdo aylanmasi 2 175,6 mln AQSH dollarini, jumladan eksport 

666,2 mln AQSH dollarini, import 1 509,5 mln AQSH dollarini tashkil etdi. Tashqi 

savdo aylanmasi 12,6 % ga o‘sdi. 

2026-yilning 1-yarim yilligida kichik tadbirkorlik subyektlarining YAHMdagi 

ulushi 67,2 foizni tashkil etdi.  

YAHMda sanoat ulushi – 17,8 foizni, qishloq, o‘rmon va baliqchilik xo‘jaligi – 

24,1 foizni, qurilish – 6,1 foizni, xizmatlar sohasi – 52,0 foizni tashkil qildi. 

Korxonalar va tashkilotlar yagona davlat registri ma’lumotlariga ko‘ra,  

2026-yilning 1-iyul holatiga ro‘yxatga olingan yuridik shaxslar soni 59 283 tani (dehqon 

va fermer xo‘jaliklarisiz), shundan faoliyat ko‘rsatayotganlari soni 43 874 tani yoki jami 

ro‘yxatga olingan yuridik shaxslarning 74,0 foizini tashkil qildi.  

Yig‘ilish davomida kun tartibiga mufoviq, tizimda statistika ishlarini tayyorlash 

dasturining ijrosi hamda yillik ish rejasiga kiritilgan tadbirlarning bajarilishi bo‘yicha 

boshqarmaning mutasaddilari tomonidan hisobotlar berish jarayonida har bir masalani 

atroflicha muhokama qilinishi ta’kidlandi va kun tartibidagi navbatdagi masala 

muhokamasiga o‘tildi. 

III. Aholi va qishloq xo‘jaligini ro‘yxatga olish tadbirlari ijrosi. 

Yig‘ilishda boshqarma boshlig‘i v.b. Sh.Qudratov kun tartibining navbatdagi 

masalasiga to‘xtalar ekan O‘zbekiston Respublikasining “Aholini ro‘yxatga olish 

to‘g‘risida”gi va “Rasmiy statistika to‘g‘risida”gi Qonunlariga muvofiq olib 

borilayotgan ishlar alohida muhokama qilinganligini ta’kidlab,  

Mazkur tarixiy tadbir O‘zbekiston Respublikasi Prezidentining 2025-yil  

19-sentabrdagi PF-173 – sonli Farmoniga va Vazirlar Mahkamasining 2025-yil  

7-oktabrdagi 629-sonli Qaroriga muvofiq 2026-yil 15-yanvardan 28-fevraliga qadar 

muvaffaqiyatli o‘tkazildi. 

Tadbir mamlakatning demografik, ijtimoiy-iqtisodiy va agrar holati bo‘yicha 

yagona, ishonchli ma’lumotlar bazasini shakllantirishga xizmat qildi. U orqali aholi soni, 

hududlar kesimida joylashuvi, yosh-jins tarkibi, yashash sharoitlari, shuningdek, qishloq 

xo‘jaligi subyektlari va resurslari to‘g‘risidagi aniq ko‘rsatkichlar jamlandi. Aholining 

82,3 foizi onlayn (masofaviy) tartibda ro‘yxatdan o‘tdi. Qolgan qismi esa 55 mingdan 

ortiq “Mahalla yettiligi” xodimlari tomonidan planshetlar vositasida, xonadonma-

xonadon yurish orqali qamrab olindi. 

Ro‘yxatga olishdan keyingi nazorat-ko‘rik natijalariga ko‘ra, umumiy aholining 

97,3 foizi to‘liq qamrab olindi. Qamrab olinmagan 2,7 foizlik farq xalqaro normalarga 

ko‘ra maqbul (normal) holat hisoblanadi (dunyo tajribasida bu ko‘rsatkich 10 foiz va 

undan yuqorini tashkil etadi). Ro‘yxatga olish tadbiri davomida 8,2 mln. dan ortiq 

obyektning aniq geolokatsiya ma’lumotlari shakllantirildi, OpeID tizimidan foydalanish 

keskin ortib, 2,1 mln. nafar yangi foydalanuvchi ro‘yxatdan o‘tdi hamda yo‘lga 

qo‘yilgan maxsus Call-markaz orqali kuniga 2 mingdan ortiq murojaatga tezkor 

tushuntirish va javoblar berib borildi. 

Yig‘ilishda 2026-yil 30-iyun kuni Toshkent shahrida mustaqil O‘zbekiston 

tarixida ilk bor o‘tkazilgan Aholi va qishloq xo‘jaligini ro‘yxatga olish tadbirining 

dastlabki natijalariga bag‘ishlangan anjuman bo‘lib o‘tganligi e’tirof etildi. 

Tadbirda ro‘yxatga olish jarayonining dastlabki natijalari, qo‘llanilgan zamonaviy 

metodologik yondashuvlar, raqamli texnologiyalarni joriy etish tajribasi hamda 

to‘plangan ma’lumotlardan davlat dasturlari va strategik qarorlarni ishlab chiqishda 

foydalanish masalalari bo‘yicha keng axborot berildi. 

Jumladan, dastlabki ma’lumotlarga ko‘ra, O‘zbekiston Respublikasi aholisi soni 

1989 yildagi ro‘yxatga olish natijalariga nisbatan 2 baravarga oshgan. Joriy statistik 

hisob-kitoblar bo‘yicha 2026-yil 1-yanvar holatiga mamlakat doimiy aholisi 38 236 704 

nafarni tashkil etgan bo‘lsa, ro‘yxatga olishning dastlabki natijalari bo‘yicha (2026-yil 

15-yanvar holatiga) bu ko‘rsatkich 39 047 321 nafarga yetdi (farq - 810 617 nafar). 

Ro‘yxatga olish natijalariga ko‘ra, aholining millatlar bo‘yicha taqdimotida o‘zbeklar 

89,4 %, tojiklar - 3,3 %, qoraqalpoqlar - 2,2 %, qozoqlar -  

1,8 %, ruslar -1,6 %, qirg‘izlar - 0,6 %, turkmanlar - 0,5 % va boshqa millat vakillari 0,6 

% ni tashkil etdi hamda Respublika aholisining 35,7 mln nafari yoki 91,3 %i o‘zbek 

tilini ona tili sifatida ko‘rsatgan. Bu ko‘rsatkich etnik o‘zbeklar ulushidan (89,4 %) 1,9 

% punktga yuqoridir. 

Ro‘yxatga olish natijalari agrar tarmoqdagi haqiqiy manzarani aniqlash va joriy 

statistik hisob-kitoblarga aniqlik kiritish imkonini berdi. Jumladan, bir yillik ekin 

maydonlari +23,0 % ga, bog‘lar va tokzorlar +18,8 % ga, issiqxona maydonlari +2,2 % 

ga, baliqchilik havzalari +15,0 % ga ko‘pligi aniqlandi. 

Shuningdek, yirik shoxli qoramollar: joriy hisob-kitoblarga nisbatan 14,9 % ga, 

qo‘y va echkilar 6,2 %, otlar 11,2 % ga kam, parrandalar soni esa 12,7 % ga oshgani 

aniqlandi deb Hay’at yig‘ilishi raisinining so‘zlarini keltirib o‘tdi 

Yig‘ilishda boshqarma boshlig‘i tomonidan bugungi yig‘ilishda mazkur tadbir 

natijasida olingan dastlabki demografik ko‘rsatkichlar, jumladan, aholi sonining o‘sish 

dinamikasi, jinsiy, etnik va lingvistik tarkibidagi o‘zgarishlar, shuningdek, qishloq 

xo‘jaligi va agrar tarmoqdagi haqiqiy holatni aks ettiruvchi raqamlar chuqur muhokama 

qilinib, tegishli qarorlarni qabul qilinishini e’tirof etdi. 

Yig‘ilishda tarmoq bo‘limlari va tuman (shahar) statistika bo‘limlari 

boshliqlarining hisobotlari eshitilib, kamchiliklarga yo‘l qo‘ygan rahbarlarning shaxsiy 

javobgarligi belgilandi va mazkur yo‘nalishlarda ishlarni yanada faollashtirish hamda 

nazorat ishlarini kuchaytirish yuzasidan aniq vazifalar belgilab berildi. 

IV.Qo‘shimcha masalalar.  

O‘zbekiston Respublikasi Bosh vaziri rahbarligida 2026-yil  

28-fevralda o‘tkazilgan 29-son yig‘ilish bayonida belgilangan vazifalar ijrosini 

ta’minlash maqsadida Samarqand viloyati statistika boshqarmasining 2026-yil may-iyun 

oylari davomida fuqaro muhofazasi, mehnat muhofazasi, yong‘in xavfsizligi hamda 

favqulodda vaziyatlarning oldini olish bo‘yicha chora-tadbirlar rejasiga muvofiq, 

yong‘in xavfsizligini ta’minlash, moddiy-texnika bazasini mustahkamlash hamda 

xodimlarning tayyorgarligini oshirishga qaratilgan profilaktik tadbirlar o‘tkazildi. 

Profilaktik tadbirlar doirasida xodimlarning nazariy va amaliy bilimlarini 

oshirishga alohida urg‘u berildi. Yong‘in va elektr xavfsizligi, evakuatsiya qilish, 

birinchi tibbiy yordam ko‘rsatish va maxsus texnikalardan foydalanish bo‘yicha 

ko‘nikmalar shakllantirilib, favqulodda vaziyatlarda to‘g‘ri harakat qilish bo‘yicha 

tayyorgarligi oshirildi. 

Yig‘ilishda, bugungi kunda boshqarma tizimi organlarida olib borilayotgan ishlar 

samaradorligi yetarli darajada emasligi, iqtisodiy ko‘rsatkichlarni shakllantirishda 

chuqur statistik tahlillar qoniqarli olib borilmayotganligi va bu borada ayrim xodimlar 

tomonidan yetarli nazorat qilinmayotganligi ta’kidlandi. 

Boshqarmaning murojaatlar bilan ishlash va ijro intizomi nazorati, narx statistikasi, 

investitsiyalar va qurilish, tadbirkorlik subyektlari kuzatuvi, sanoat va energetika, aholi 

turmush darajasi va ijtimoiy soha statistikasi va boshqa bo‘limlarning hisobot davrida 

amalga oshirgan ishlari to‘g‘risidagi hisobotlari eshitilib kamchiliklarga yo‘l qo‘ygan 

rahbarlarning shaxsiy javobgarligi belgilandi va mazkur yo‘nalishlarda ishlarni yanada 

faollashtirish hamda nazorat ishlarini kuchaytirish yuzasidan aniq vazifalar topshirildi. 

Shu bilan birga, yig‘ilishda statistika faoliyatini tashkil etish, tuman (shahar) 

statistika bo‘limlari faoliyati samaradorligini oshirish bilan bog‘liq hamda Kengash 

vakolatiga kiruvchi tegishli masalalar ham muhokama qilinib, bu borada amalga 

oshirilishi lozim bo‘lgan vazifalar belgilab berildi. 

Kengash yig‘ilishi kun tartibidagi masalalarni muhokama qilib, 

 

QAROR QILADI: 

 

 1.Quyidagilar ma’lumot uchun qabul qilinsin: 

O‘zbekiston Respublikasi Prezidenti va hukumati hujjatlari hamda Milliy 

statistika qo‘mitasining topshiriqlarida viloyat statistika boshqarmasi tizimini tubdan 

takomillashtirish yuzasidan belgilab berilgan vazifalarning statistika organlarida 2026-

yilning I-yarm yilligi va viloyat statistika boshqarmasining “2026-yil uchun  

I-yarim yillik ish rejasi” ijrosi bo‘yicha boshqarma boshlig‘i o‘rinbosari J.Ulashevning 

hisoboti; 

O‘zbekiston Respublikasi Prezidentining 2026-yil 16-fevraldagi “Mamlakat 

taraqqiyotining 2030-yilgacha mo‘ljallangan ustuvor yo‘nalishlari doirasida islohotlarni 

izchil davom ettirish va yangi bosqichga olib chiqishning qo‘shimcha chora-tadbirlari 

to‘g‘risida” PF-21-son hamda “Mahallani rivojlantirish va jamiyatni yuksaltirish yilida 

ustuvor yo‘nalishlar bo‘yicha islohotlar dasturlari hamda “O‘zbekiston - 2030” 

strategiyasini amalga oshirish bo‘yicha davlat dasturi to‘g‘risida” PF-22-sonli 

Farmonlari yuzasidan berilgan axborot; 

Viloyat statistika boshqarmasi faoliyatida raqamli texnologiyalarni joriy etish, 

kadrlar bilan ishlash va ularning malakasini oshirish, moliya-xo‘jalik faoliyatini tashkil 

etish masalalari yuzasidan amalga oshirilayotgan ishlar holati to‘g‘risida boshqarma 

boshlig‘i o‘rinbosari F.Jabbarovning hisoboti. 

O‘zbekiston Respublikasi Prezidentining 2025-yil 24-fevraldagi “Statistika 

ishlarini tashkil etish va yuritish tizimini yangi bosqichga olib chiqish bo‘yicha 

qo‘shimcha chora-tadbirlar to‘g‘risida” PF-27-son Farmoni ijrosi; 

O‘zbekiston Respublikasi Prezidentining 2025-yil 24-fevraldagi “O‘zbekiston 

Respublikasi Milliy statistika qo‘mitasi faoliyatini tashkil etish chora-tadbirlari 

to‘g‘risida” PQ-75-son qarori ijrosi; 

O‘zbekiston Respublikasi Prezidentining 2025-yil 19-sentabrdagi “O‘zbekiston 

Respublikasida aholi va qishloq xo‘jaligini ro‘yxatga olish tadbirini o‘tkazish 



8 

 

to‘g‘risida” PF-173-son Farmoni hamda O‘zbekiston Respublikasi Vazirlar 

Mahkamasining 2025-yil 7-oktabrdagi “O‘zbekiston Respublikasida aholi va qishloq 

xo‘jaligini ro‘yxatga olish tadbirini o‘tkazish chora-tadbirlari to‘g‘risida” 629-son qarori 

ijrosi; 

O‘zbekiston Respublikasi Prezidentining 2026-yil 28-apreldagi “Aholi bilan 

muloqot tizimini samarali tashkil qilish bo‘yicha qo‘shimcha chora-tadbirlar to‘g‘risida” 

PF-51-son Farmoni ijrosi; 

O‘zbekiston Respublikasi Prezidentining 2026-yil 13-martdagi “Milliy statistika 

tizimi mutaxassislari malakasini oshirish hamda sohaga raqamli texnologiyalani joriy 

etishni yanada jadallashtirish orqali yuqori samaradorlikka erishish chora-tadbirlari 

to‘g‘risida” PQ-103-son qarori ijrosi; 

O‘zbekiston Respublikasi Vazirlar Mahkamasining 2024-yil 6-martdagi “Xalqaro 

taraqqiyot uyushmasi ishtirokida “O‘zbekistonda statistika tizimi salohiyatini 

mustahkamlash” loyihasini amalga oshirish chora-tadbirlari to‘g‘risida” 113-son qarori 

ijrosini ta’minlash yuzasidan amalga oshirilayotgan ishlar; 

O‘zbekiston Respublikasi Prezidentining 2025-yil 25-iyuldagi “Davlat organlari 

va tashkilotlarida ijro intizomini yanada mustahkamlashning qo‘shimcha chora-tadbirlari 

to‘g‘risida” PF-117-son Farmoni, O‘zbekiston Respublikasi Prezidentining 2021-yil 31-

maydagi ““ljro.gov.uz” ijro intizomi idoralararo yagona elektron tizimi samarali faoliyat 

ko‘rsatishini ta’minlashga qaratilgan qo‘shimcha chora-tadbirlar to‘g‘risida” PQ-5132-

son qarorida belgilangan vazifalar ijrosini ta’minlash, ijro intizomini mustahkamlash 

bo‘yicha amalga oshirilayotgan chora-tadbirlar samaradorligi; 

O‘zbekiston Respublikasi Prezidentining 2019-yil 27-iyundagi “Ommaviy axborot 

vositalari mustaqilligini ta’minlash hamda davlat organlari va tashkilotlari axborot 

xizmatlari faoliyatini rivojlantirish bo‘yicha qo‘shimcha chora-tadbirlar to‘g‘risida” PQ-

4366-son qarorida belgilangan vazifalar ijrosi; 

 O‘zbekiston Respublikasi Prezidentining 2022-yil 12-yanvardagi “Korrupsiyaga 

qarshi kurashish ishlarining samaradorligini reyting baholash tizimini yanada 

takomillashtirish chora-tadbirlari to‘g‘risida” PQ-81-son qarorida belgilangan vazifalar 

ijrosi to‘g‘risidagi axboroti; 

 O‘zbekiston Respublikasi Bosh vaziri rahbarligida 2026-yil 28-fevralda 

o‘tkazilgan 29-son yig‘ilish bayonining  “Aholi va hududlarni favqulodda vaziyatlardan 

muhofaza qilish bo‘yicha amalga oshirilayotgan ishlar to‘g‘risida”gi masalasi bo‘yicha 

belgilangan vazifalar ijrosi to‘g‘risidagi axboroti.  

 2.Boshqarma tarmoq bo‘limlari boshliqlari: 

O‘zbekiston Respublikasi Prezidenti va Hukumatining Farmon, qaror va 

farmoyishlari bilan milliy statistika sohasining oldiga belgilab berilgan, shuningdek, 

boshqarmaning idoraviy hujjatlari bilan ijrosiga bevosita o‘zlari mas’ul etib belgilangan 

vazifalarning o‘z vaqtida puxta va samarali ijrosini ta’minlasinlar: 

Shuningdek, o‘zlari mutasaddi bo‘lgan yo‘nalishlar bo‘yicha statistika ishlarini 

tayyorlash dasturida belgilangan ishlarni o‘z vaqtida va sifatli bajarilishini ta’minlasin, 

bunda yuzaga kelgan xato va kamchiliklar, muammolarni tezkorlik bilan o‘z vaqtida hal 

etish choralarini ko‘rib borsinlar; 

Statistik tahlillar sifatini yanada kuchaytirgan holda, axborot-tahliliy ma’lumotlar 

mazmunini kengaytirilishi hamda ularni doimiy ravishda veb-saytlarga joylashtirilishini 

tashkil etsinlar; 

Barcha yo‘nalishlar bo‘yicha joylarda o‘tkaziladigan tanlanma kuzatuvlarni to‘liq 

va sifatli tashkil etilishi yuzasidan nazoratni yanada kuchaytirsinlar hamda kuzatuv 

natijalari bo‘yicha ma’lumotlarning to‘liqligi, haqqoniyligi va sifatliligi yuzasidan 

tahlillarning har tomonlama puxta tashkil etilishini ta’minlasinlar: 

 3.Boshqarma tarmoq va tuman (shahar) statistika bo‘limlari boshliqlari: 

har bir hisobot shakli bo‘yicha hisobotlar qamrovining to‘liqligi va sifatini 

ta’minlash yuzasidan ishlarni yanada kuchaytirsinlar, bunda, respondentlarga oldindan 

tushuntirish ishlarini samarali tashkil etilishini, ularga belgilangan tartibda eslatma va 

ko‘rsatma xatlari yuborilishini ta’minlab, bu borada qat’iy nazorat o‘rnatsinlar; 

hisobot taqdim etmagan respondentlar holatiga hamda hajmlarsiz hisobot taqdim 

etgan har bir korxona faoliyatiga to‘liq aniqlik kiritgan holda, hisobot taqdim etish 

tartibini buzgan subyektlarga nisbatan amaldagi qonun hujjatlariga muvofiq ma’muriy 

ishlarni yuritilishini ta’minlasinlar;  

statistika faoliyatini tashkil etish, hisobot va ijro intizomini ta’minlash, hujjatlar 

bilan ishlash, jismoniy va yuridik shaxslar murojaatlarini ko‘rib chiqish masalalari 

bo‘yicha muntazam o‘rganishlar o‘tkazgan holda, natijalarini tanqidiy muhokama 

etilishini, kamchiliklarga yo‘l qo‘ygan mas’ul rahbarlar va xodimlarga nisbatan qat’iy 

choralar ko‘rilishi bo‘yicha rahbariyatga takliflar kiritsinlar; 

 4.Xizmatlar va savdo sohasi statistikasi bo‘limi (N.Abduraimov), tuman (shahar) 

statistika bo‘limlari bilan birgalikda: 

 viloyatda ko‘rsatilgan bozor xizmatlari hajmini to‘liq va haqqoniy qamrab olish, 

norasmiy sektor tahlilini tizimlashtirish maqsadida,  

mavsumiy xizmatlar qamrovi bo‘yicha: hududiy xususiyatlardan kelib chiqqan 

holda, mavsumiy dam olish maskanlari va rekreatsiya zonalarida jismoniy hamda 

yuridik shaxslar tomonidan amalda ko‘rsatilayotgan xizmatlar hajmini statistik 

kuzatuvlar bilan to‘liq qamrab olish yuzasidan asoslantirilgan uslubiy takliflarni; 

xizmatlar sohasi statistikasida qamrov darajasini oshirish va norasmiy sektor 

faoliyatini baholash maqsadida, 2026-yil 1-iyul holatiga tuman va shaharlar kesimida 

tantanali marosimlar uchun avtomobil ijarasi, ombor va saqlash, tapchan (so‘ri) ijarasi, 

qurilish havzalari va beton aralashtirgichlar ijarasi, buxgalteriya yuritish, evakuator, 

hayvonlarda sayr qildirish, qayiq, baydarka va katamaran xizmatlari, zuluk va hijoma 

muolajalari, logoped hamda jismoniy sog‘lomlashtirish xizmatlarini ko‘rsatuvchi 

jismoniy shaxslarning (ya’ni yakka tartibdagi tadbirkorlar va o‘zini o‘zi band 

qilganlarning) manzilli ro‘yxatini shakllantirib, Xizmatlar sohasi statistikasi 

boshqarmasiga taqdim etsinlar va ushbu bazani har chorak yakuni bilan muntazam 

yangilab borsinlar. 

 5.Narxlar statistikasi bo‘limi (S.Uruzoliyev), tuman (shahar) statistika bo‘limlari 

boshliqlari: 

Qo‘mita tomonidan hududlarga taqdim etib boriladigan onlayn nazorat-kassa 

mashinalari (ONKM) va virtual kassalar ma’lumotlar bazasini savdo hamda xizmat 

ko‘rsatish obyektlari kesimida atroflicha tahlil qilib borsin. 

Tahlil natijalari asosida narxlar statistikasi kuzatuvlarini o‘tkazish uchun sifat 

talablariga to‘liq javob beradigan obyektlar ro‘yxatini shakllantirib, joriy yilning                                

10-avgust kuniga qadar qo‘mitaning Narxlar statistikasi boshqarmasiga taqdim etsin; 

-haftalik va oylik narxlar kuzatuvlarining belgilangan tanlanma obyektlarda 

bevosita joyiga chiqqan holda va xolis o‘tkazilishi, shuningdek, qayd etilayotgan 

narxlarning real va haqqoniy bo‘lishi ustidan tizimli va doimiy shaxsiy nazorat o‘rnatsin; 

-narxlar kuzatuvlari davomida soxtalashtirish, yuzaki yondashuv yoki sifatsiz 

ma’lumotlar yig‘ilishi holatlari aniqlanganda, shaxsan bo‘lim boshlig‘iga nisbatan 

amaldagi qonunchilikda belgilangan tartibda intizomiy ta’sir chorasi qo‘llanilishi 

to‘g‘risida ogohlantirilsin. 

 6.Qishloq xo‘jaligi va atrof muhit statistikasi bo‘limi (J.Dusmurodov) tuman 

(shahar) statistika bo‘limlari boshliqlari:  

Statistika hisobotlarini taqdim etmagan subyektlar ro‘yxati asosida, tegishli 

hududiy idora va tashkilotlar bilan birgalikda ularning amalda faoliyat yuritayotganlik 

holati va hisobot topshirmaslik sabablarini joriy yilning 15-avgustiga qadar to‘liq 

o‘rganib chiqsin va aniqlangan noaniqliklarni bartaraf etsin; 

Xato va kamchiliklari sababli qaytarilgan, biroq qayta taqdim etilmagan fermer 

xo‘jaliklari hisobotlarini chuqur tahlil qilsin, mas’ul shaxslarga zarur uslubiy yordam va 

tushuntirishlar bergan holda, ushbu hisobotlarning belgilangan tartibda qayta taqdim 

etilishini 10 kun muddatda ta’minlasin; 

Joriy yilning 3-choragi yakunlari bo‘yicha qishloq xo‘jaligi statistikasi hisobotlari 

va kuzatuv savolnomalarining to‘liq qamrab olinishini ta’minlasin, o‘rtacha hosildorlik 

va mahsuldorlik ko‘rsatkichlarini atroflicha tahlil qilgan holda, ma’lumotlarni o‘z 

vaqtida va sifatli qabul qilish choralarini ko‘rsin; 

 Hisobotlaridagi ekin yeri va o‘g‘it, ekin maydoni va hosil, chorva mahsuldorligi 

bo‘yicha berilgan topshiriqlarni bajarishda yetarlicha ish olib bormaganligi uchun: 

-Oqdaryo tuman statistika bo‘limi bosh mutaxassisi (A.Nortojiyev)ga   

“hayfsan” intizomiy jazo chorasi qo‘llanilganligi; 

-Qo‘shrabot va Payariq tumanlari statistika bo‘lim boshliqlariga (Sh.Tog‘ayev, 

V.Ulashev) ogohlantirish berilganligi ma’lumot uchun qabul qilinsin 

 7.Korrupsiyaviy xavf-xatarlarni aniqlash va baholash ishchi guruhi (O.Romonov) 

va boshqarma yuristkonsulti (O.Berdimorodov) ga:  

hududiy statistika organlarida korrupsiyaga qarshi kurashish va korrupsiya 

holatlarining oldini olish yuzasidan qabul qilingan qonun hujjatlari, korrupsiya 

holatlarining salbiy oqibatlari bo‘yicha profilaktika ishlarini tashkil etsin; 

hisobot intizomini buzgan mansabdor shaxslarga qo‘llanilayotgan jarima 

hujjatlarini huquqiy ekspertizadan o‘tkazsin, hujjatlari sudlardan qaytganda hududlarga 

chiqqan holda yuridik tomonlama ko‘mak bersin;  

korrupsiyaga qarshi kurashish va korrupsiya holatlarining oldini olish yuzasidan 

qabul qilingan qonun hujjatlari hamda qo‘mita tomonidan bu borada belgilangan 

vazifalar va chora-tadbirlar ijrosini to‘liq ta’minlash bo‘yicha barcha zarur choralarni 

ko‘rgan holda, mansab vakolatini suiste’mol qilib, korrupsiya holatlariga yo‘l qo‘ygan 

rahbar va xodimlarga nisbatan qat’iy jazo choralarini ko‘rish bo‘yicha takliflar 

kiritilishini ta’minlasin. 

korrupsiyaga oid huquqbuzarliklar haqida xabar berish imkonini beruvchi “Aloqa 

kanallari” (ishonch telefoni, bo‘t va boshqalar) to‘g‘risidagi ma’lumotlarning barcha 

hududiy bo‘limlarda ko‘rinarli joylarga joylashtirilishi ta’minlansin. 

o‘tkazilgan targ‘ibot tadbirlari samaradorligi bo‘yicha har chorak yakuni bilan 

boshqarma rahbariyatiga tizimdagi korrupsiya xavf-xatarlari tahlili yuzasidan axborot 

kiritib borsin. 

 8.Investitsiyalar va qurilish statistikasi bo‘limi (I.Raxmatov), tuman (shahar) 

statistika bo‘limlari boshliqlari: 

 -barcha turdagi statistika hisobotlarining belgilangan muddatlarda to‘liq qamrab 

olinishi hamda ma’lumotlarning haqqoniyligi ustidan qat’iy nazorat o‘rnatsin; 

 -korxona va tashkilotlar to‘g‘risidagi ma’lumotlarning izchilligini ta’minlash 

maqsadida viloyat soliq boshqarmasi ma’lumotlar bazasi bilan o‘zaro taqqoslash 

(solishtirish) ishlari tizimli tashkil etilsin; 

 -yillik statistika hisobotlarini qabul qilish jarayonida aniqlangan xato va 

kamchiliklar statistika ishlarini tayyorlash dasturida belgilangan muddatlarda bartaraf 

etilib, yakuniy shakllantirish ishlari to‘liq tugatilsin; 

 9.Sanoat va energetika statistikasi bo‘limi (J.Butayev) tuman (shahar) statistika 

bo‘limlari boshliqlari: 

-joriy yilning 24-iyul kuniga qadar 2025-yilgi “1 korxona” yillik hisobotida 

ishlab chiqarish hajmini dastlabki oylik va choraklik ma’lumotlarga nisbatan 

kamaytirgan hamda o‘z ehtiyojlari uchun ishlab chiqarilgan mahsulotlarni ko‘rsatmagan 

korxonalar bo‘yicha aniqlashtirilgan yakuniy ma’lumotlarni qo‘mitaga taqdim etsin; 

 -2026-yil 20-avgustga qadar 2026-yil 1-iyul holatiga ko‘ra asosiy faoliyat turi 

“ishlab chiqarish” deb ro‘yxatdan o‘tgan, biroq amalda boshqa faoliyat turlari bilan 

shug‘ullanayotgan hamda vaqtincha o‘z faoliyatini to‘xtatgan yakka tartibdagi 

tadbirkorlik (YaTT) subyektlarining aniqlashtirilgan ro‘yxatini kiritilsin va har chorak 

yakuni bo‘yicha muntazam yangilab borilsin. 

 10.Aholi turmush darajasi va ijtimoiy soha statistikasi bo‘limi (Sh.Hikmatov):  

Uy xo‘jaliklari kuzatuvi bo‘yicha ma’lumotlarni to‘plash va kiritish jarayonida 

uch bosqichli ichki tekshirish va mantiqiy nazorat tizimini qat’iy yo‘lga qo‘ysin; 

 -manzilli o‘rganishlar hamda real vaqt rejimida qayta aloqa (feedback) tizimi 

yo‘lga qo‘yilsin; 

-ma’lumotlar shakllanish jarayonida xatoliklar aniqlanib, ularni tezkor bartaraf 

etish choralari ko‘rilsin.  

-aholi salomatligi va sog‘liqni saqlash tizimi ko‘rsatkichlarining haqqoniyligini 

ta’minlash maqsadida 1-tib shakli statistika hisobotini qabul qilish va birlamchi 

ma’lumotlarni tahlil qilish jarayonida yo‘l qo‘yilgan tizimli kamchiliklar, kechikishlar va 

nomuvofiqliklar aniqlangan bo‘lsa, ularni bartaraf etish choralarini ko‘rsin hamda 

mazkur yo‘nalishdagi ishlarni 6 kun muddatda to‘liq yakunlab, natijasi bo‘yicha 

boshqarma rahbariyatiga axborot kiritsin. 

Statistika hisobotlarini yig‘ish, qayta ishlash va tizimli tahlil qilish jarayonlarida 

yo‘l qo‘yilgan xato hamda kamchiliklarni o‘z vaqtida bartaraf etilishini ta’minlamagani, 

hisobot intizomiga sovuqqonlik bilan yondashganligi uchun boshqarma boshlig‘i 

o‘rinbosari (F.Djabbarov) ogohlantirilsin. 

Boshqarma boshlig‘i o‘rinbosari (F.Jabbarov) zimmasiga ijtimoiy soha 

ko‘rsatkichlaridagi barcha nomuvofiqliklarni zudlik bilan bartaraf etish va kelgusida 

hisobotlar sifatini nazorat qilish bo‘yicha shaxsiy javobgarlik yuklatilsin.  

 11.Demografiya, mehnat va gender statistikasi bo‘limi  

(K.Tosheva), tuman (shahar) statistika bo‘limlari boshliqlari: 

-4-mehnat shakli bo‘yicha statistika hisobotini taqdim etuvchi subyektlar 

(respondentlar) tomonidan hisobotlarning belgilangan muddatlarda topshirilmasligi yoki 

statistik ma’lumotlarning buzib ko‘rsatilishi (xatolar bilan taqdim etilishi) holatlarining 

oldini olish maqsadida, joylarda tizimli ravishda profilaktika va tushuntirish ishlari 

tashkil etilsin hamda respondentlar faoliyati ustidan doimiy monitoring va nazorat tizimi 

o‘rnatilsin; 
 12.Barcha tarmoq va tuman (shahar) statistika bo‘limlari boshliqlari: 

 -har bir hisobot shakli bo‘yicha hisobotlar qamrovining to‘liqligi va sifatini 

ta’minlash yuzasidan ishlarni yanada kuchaytirsinlar, bunda, respondentlarga oldindan 

tushuntirish ishlarini samarali tashkil etilishini, ularga belgilangan tartibda eslatma va 

ko‘rsatma xatlari yuborilishini ta’minlab, bu borada qat’iy nazorat o‘rnatsinlar; 

 -hisobot taqdim etmagan respondentlar holatiga hamda hajmlarsiz hisobot taqdim 

etgan har bir korxona faoliyatiga to‘liq aniqlik kiritgan holda, hisobot taqdim etish 

tartibini buzgan subyektlarga nisbatan amaldagi qonun hujjatlariga muvofiq ma’muriy 

ishlarni yuritilishini ta’minlasinlar. 

 -statistika faoliyatini tashkil etish, hisobot va ijro intizomini ta’minlash, hujjatlar 

bilan ishlash, jismoniy va yuridik shaxslar murojaatlarini ko‘rib chiqish masalalari 

bo‘yicha muntazam o‘rganishlar o‘tkazilsin hamda ular natijalari tanqidiy muhokama 

qilib borilsin. Kamchiliklarga yo‘l qo‘ygan mas’ul rahbarlar va xodimlarga nisbatan 

qat’iy choralar ko‘rilishi ta’minlansin. 

 13.Murojaatlar bilan ishlash va ijro intizomi nazorati bo‘yicha bosh mutaxassis 

(F.Sattarov): 

O‘zbekiston Respublikasi Prezidentining 2025-yil 25-iyuldagi “Davlat organlari 

va tashkilotlarida ijro intizomini yanada mustahkamlashning qo‘shimcha chora-tadbirlari 

to‘g‘risida” PF-117-son Farmoni hamda O‘zbekiston Respublikasi Prezidentining 2021-

yil 31-maydagi “ljro.gov.uz” ijro intizomi idoralararo yagona elektron tizimi samarali 

faoliyat ko‘rsatishini ta’minlashga qaratilgan qo‘shimcha chora-tadbirlar to‘g‘risida”gi 

PQ-5132-son qarorida belgilangan vazifalar ijrosini ta’minlash, ijro intizomini yanada 

mustahkamlash bo‘yicha nazoratni yanada kuchaytirsin. 

O‘zbekiston Respublikasi Prezidentining 2026-yil 28-apreldagi “Aholi bilan 

muloqot tizimini samarali tashkil qilish bo‘yicha qo‘shimcha chora-tadbirlar to‘g‘risida” 

PF-51-son Farmoni doirasida amalga oshirilgan ishlarni Kengash yig‘ilishlarida 

muhokamaga qo‘yib borsin. 

Bajarilishiga mas’ul bo‘lgan barcha vazifalar bo‘yicha (shahar) tuman statistika 

bo‘limlari faoliyati yuzasidan monitoring va nazorat ishlarini hamda vazifalarni joylarda 

samarali ijro etilishi yuzasidan ularga doimiy amaliy yordam berish choralarini ko‘rsin. 

O‘zbekiston Respublikasi Prezidenti hujjatlari va topshiriqlari, hukumat qarorlari 

ijrosini ta’minlash, hujjatlar bilan ishlash, ijro intizomini mustahkamlash, murojaatlar 

bilan ishlash bo‘yicha belgilangan vazifalar va chora-tadbirlarning barcha darajadagi 

tizim organlarida to‘liq va sifatli ijro etilishi yuzasidan nazoratni yanada kuchaytirsin; 

14.Boshqarma boshlig‘i o‘rinbosari F.Djabbarov, Buxgalteriya hisobi va 

moliyaviy ishlar bo‘limi (N.Normatova), bosh yuristkonsult (O.Berdimurodov) hamda 

tuman (shahar) statistika bo‘limi boshliqlari: 

-konsalting xizmatlaridan kelib tushgan mablag‘lar hamda muhim samaradorlik 

kursatkichlari (KPI) to‘lovlarini belgilangan muddat hamda tartibda, shuningdek barcha 

xodimlarni xabardor qilgan holda amalga oshirilishi ustidan qat’iy nazorat o‘rnatsin; 

-hududlarda konsalting va pullik xizmatlar ko‘lamini kengaytirish, zamonaviy va 

yangi xizmat turlarini amaliyotga joriy etish hamda xo‘jalik yurituvchi subyektlar bilan 

o‘zaro manfaatli hamkorlik aloqalarini yanada jadallashtirsin; 

 -“Rasmiy statistika to‘g‘risida”gi Qonunga va O‘zbekiston Respublikasi 

Ma’muriy javobgarlik to‘g‘risidagi kodeksiga muvofiq, davlat statistika hisobotlarini 

taqdim etish tartibini buzgan mansabdor shaxslarga nisbatan ma’muriy huquqbuzarlik 

to‘g‘risidagi ishlarni yuritish va jarimalarni undirish mexanizmini kuchaytirsinlar; 

 15.Statistika ishlarini tashkil etish va ma’lumotlarni tarqatish bo‘limi 

(O.Romonov):  

 -2026-yil uchun Statistika ishlarini tayyorlash dasturida belgilangan ishlarni tizim 

bo‘yicha o‘z muddatlarida, to‘liq va sifatli bajarilishini ta’minlash choralarini ko‘rsin.; 

 -tarmoq bo‘limlari tomonidan tayyorlanayotgan tahliliy ma’lumotlar, press-reliz 

ma’lumotlari va boshqarma rasmiy veb-saytining ochiq ma’lumotlar sahifasiga 

joylashtirilayotgan ma’lumotlarni nazoratga olsin.    

 -hududiy statistika organlari tomonidan xo‘jalik yurituvchi subyektlar bilan 

sohaga oid yo‘l qo‘yilishi mumkin bo‘lgan huquqbuzarliklarni barvaqt profilaktika 

qilish, ularning huquqiy savodxonligini oshirish bo‘yicha amalga oshiriladigan 

tadbirlarni keng ko‘lamda va samarali tashkil etilishini muvofiqlashtirib borsin; 

 16.Axborot xizmati (M.Buriyeva): 

 -OAV uchun matbuot anjumanlari o‘tkazish, hudud kesimida dolzarb statistik 

ma’lumotlar va sohadagi yangiliklar yuzasidan matbuot anjumanlari hamda brifinglar 

tashkil etsin; 

 -ta’lim muassasalarida davra suhbatlari tashkil qilish, oliy va o‘rta maxsus ta’lim 

muassasalarida statistika sohasi, uning ahamiyati va amaliy qo‘llanilishiga bag‘ishlangan 

uchrashuv va davra suhbatlarini o‘tkazish orqali yoshlar o‘rtasida statistik savodxonlikni 

oshirsin; 

 -infografika va videoroliklar tayyorlash va yoritish, rasmiy statistika ma’lumotlari 

asosida sodda, tushunarli va qiziqarli infografik roliklar tayyorlab, ularni ijtimoiy 

tarmoqlar hamda mahalliy telekanallar orqali keng yoritilishini ta’minlasin. 

 17.Raqamlashtirish va statistik registrlarni yuritish bo‘limi (U.Sadirov): 

 -boshqarma hamda tuman (shahar) statistika bo‘limlarida xizmat vazifalarini 

bajarish uchun biriktirilgan kompyuter va planshet qurilmalaridan maqsadli hamda 

reglamentga muvofiq foydalanilishi ta’minlansin; 

 -ma’lumotlar daxlsizligini ta’minlash va kibertahdidlarning oldini olish 

maqsadida, xizmat qurilmalari xotirasida va elektron tashuvchilarda uchinchi shaxslarga 

yoki begona tashkilotlarga tegishli elektron raqamli imzo (ERI) kalitlarini saqlash va 

ulardan foydalanish yuzasidan qat’iy nazorat o‘rnatsin; 

 -boshqarma va tuman (shahar) statistika bo‘limlari balansida mavjud bo‘lgan 

kompyuter va tashkiliy texnika vositalarini to‘liq xatlovdan o‘tkazish, 

foydalanilmayotgan hamda ma’nan eskirgan texnikalarni belgilangan tartibda 

markazlashtirilgan omborlarga yig‘ish va ularni texnik-profilaktik ko‘rikdan o‘tkazish 

choralarini ko‘rsin; 

 -boshqarmadagi server xonalarini amaldagi texnik xavfsizlik reglamenti va 

qo‘mitaning 2022-yil 19-maydagi “Davlat statistika tizimida server qurilmalarini 

o‘rnatish uchun bino va xonalarga qo‘yilgan texnik talablar” to‘g‘risidagi 34-son 

buyrug‘i talablari asosida to‘liq jihozlanishi (iqlim nazorati, yong‘in xavfsizligi, uzluksiz 

elektr ta’minoti va kirishni nazorat qilish tizimlari) ta’minlansin; 

 -O‘zbekiston Respublikasining “Kiberxavfsizlik to‘g‘risida”gi Qonuni talablari 

ijrosini ta’minlash maqsadida, boshqarmaga tegishli bo‘lgan rasmiy veb-saytni 

“Kiberxavfsizlik markazi” DUK tomonidan yiliga kamida bir marotaba majburiy 

ekspertizadan (xavfsizlik auditidan) o‘tkazish tizimi yo‘lga qo‘yilsin va aniqlangan 

zaifliklarni bartaraf etish ustidan qat’iy nazorat o‘rnatilsin; 

 -boshqarmaning xosting asosida faoliyat yuritayotgan veb-saytlari 

kiberxavfsizligini ta’minlash, tashqi xavf va kiberhujumlardan himoya qilish darajasini 

oshirish maqsadida “Kiberxavfsizlik markazi” DUK tomonidan ishlab chiqilgan 

“FireSight WAF” tizimiga ulanish hamda belgilangan tartibda tegishli shartnomalarni 

tuzish choralari ko‘rilsin; 

Statistika kuzatuvlari ma’lumotlarini uzatishda xavfsizlik va tezkorlikni ta’minlash 

maqsadida, boshqarma va tuman (shahar) statistika bo‘limlari o‘rtasidagi VPN (virtual 

xususiy tarmoq) aloqa kanallarining texnik sozligi va o‘tkazuvchanlik tezligi (tarmoq 

trafigi) auditdan o‘tkazilsin hamda ularning holati to‘g‘risida boshqarma rahbariyatiga 

batafsil tahliliy ma’lumot kiritilsin; 

 -ish joyida internet tarmog‘idan shaxsiy maqsadlarda foydalanishni qat’iy man 

qilish va har bir xodimning internet tarmog‘idagi faoliyatini doimiy monitoringini olib 

borsin. 

 18.Tizim faoliyatida rasmiy hujjatlarni yuritishda davlat tili talab va me’yorlariga 

muvofiqlikni to‘liq ta’minlash hamda ma’naviy-ma’rifiy targ‘ibot ishlarini o‘z vaqtida 

amalga oshirish boshqarma va tuman (shahar) statistika bo‘limlari rahbarlari va mas’ul 

xodimlarining asosiy vazifalaridan ekanligi qayd etilsin. 

 19.Bosh yuristkonsult (O.Berdimurodov): 

 -O‘zbekiston Respublikasi Prezidentining 2019-yil 13-dekabrdagi “Konstitutsiya 

va qonun ustuvorligini ta’minlash, bu borada jamoatchilik nazoratini kuchaytirish hamda 

jamiyatda huquqiy madaniyatni yuksaltirish bo‘yicha qo‘shimcha chora-tadbirlar 

to‘g‘risida” PQ-4551-son qarori ijrosini ta’minlash maqsadida, O‘zbekiston 

Respublikasi Milliy statistika qo‘mitasi tizimida 2019-yil 17-dekabrda tasdiqlangan 

01/1-01-26-29-sonli chora-tadbirlar rejasining 2-bandi ijrosi yuzasidan Yuridik bo‘lim 

har hafta juma kuni belgilangan tadbirlarni o‘tkazib, ularning natijalari bo‘yicha 

ma’lumotlarni haftaning dushanba kuniga qadar qo‘mitaning yuridik bo‘limiga taqdim 

etib borsin; 

 -huquqiy targ‘ibot, veb-saytdagi normativ-huquqiy hujjatlarning yangilanib 

borishi hamda amalga oshirilgan ishlar yuzasidan veb-saytga haftalik targ‘ibotlarni 

joylashtirib borish; 

 -statistika sohasida xizmat olib borayotgan xodimlarining kasb malakasini oshirib 

borish (hujjatlar rasmiylashtirish, ma’muriy jarimalar qo‘llash amaliyotini 

takomillashtirish va h.k.) maqsadida qisqa muddatli o‘qitish ishlarini tashkil etish; 

 -o‘z ishiga sovuqqonlik bilan yondoshayotgan hamda yo‘l qo‘yilgan kamchiliklar 

bo‘yicha tegishli xodim faoliyatiga nisbatan boshqarmaning kengash yig‘ilishlarida 

tanqidiy muhokama qilish va kamchiliklarga yo‘l qo‘ygan mas’ullarga intizomiy 

choralar ko‘rib borilishini ta’minlasin. 

 20.Ro‘yxatga olish jarayonlarini tashkil etish va o‘tkazish bo‘limi (F.Shukurov), 

Qishloq xo‘jaligi va atrof muhit statistikasi bo‘limi (J.Dusmurodov) milliy statistika 

qo‘mitasining tegishli boshqarmalari bilan kelishilgan holda: 

 -ro‘yxatga olishning e’lon qilingan birlamchi natijalari va o‘tkazilgan nazorat 

tahlillari asosida aholi va qishloq xo‘jaligini ro‘yxatga olishning yakuniy, kengaytirilgan 

va metodologik jihatdan muvofiqlashtirilgan statistik ma’lumotlar bazasini shakllantirish 

va tahliliy axborotnomalarni tayyorlash choralarini ko‘rsin; 

 -qishloq xo‘jaligini ro‘yxatga olish natijalari (6-shakl) bo‘yicha tumanlar 

kesimidagi barcha ma’lumotlarni 15-avgust kuniga qadar yakunlash choralarini 

ko‘rsinlar. 

 21.Barcha tarmoq va tuman (shahar) statistika bo ‘limlari: 

 -korrupsiyaga qarshi kurashish va unga yo‘l qo‘ymaslikka oid qabul qilingan 

qonun hujjatlari hamda bu borada qo‘mita tomonidan belgilangan vazifa va chora-

tadbirlarning to‘liq va sifatli bajarilishini ta’minlash borasida barcha zarur tashkiliy va 

amaliy choralarni ko‘rsin; 

 -O‘zbekiston Respublikasi Prezidentining 2025-yil 25-iyuldagi “Davlat organlari 

va tashkilotlarida ijro intizomini yanada mustahkamlashning qo‘shimcha chora-tadbirlari 

to‘g‘risida” PF-117-son Farmoni hamda 2021-yil 31-maydagi ““ljro.gov.uz” ijro 

intizomi idoralararo yagona elektron tizimi samarali faoliyat ko‘rsatishini ta’minlashga 

qaratilgan qo‘shimcha chora-tadbirlar to‘g‘risida”  

PQ-5132-son qarorida belgilangan vazifalarning o‘z vaqtida va to‘liq bajarilishi qat’iy 

nazoratga olinsin; 

 -O‘zbekiston Respublikasi Prezidentining 2026-yil 28-apreldagi “Aholi bilan 

muloqot tizimini samarali tashkil qilish bo‘yicha qo‘shimcha chora-tadbirlar to‘g‘risida” 

PF-51-son Farmoni doirasida amalga oshirilgan ishlarni Kengash yig‘ilishlarida 

muhokama qilib borilsin. 

 22.Boshqarmaning xo‘jalik mudiri (Z.Davronov): 

 -2026-yil 15-avgust kuniga qadar mehnat va fuqaro muhofazasi sohasiga oid 

ichki me’yoriy hujjatlarni amaldagi qonunchilik talablari asosida qayta ko‘rib chiqish va 

tasdiqlash yuzasidan takliflar kiritish; 

 -yangi ishga qabul qilingan va boshqa ishga o‘tkazilgan xodimlar bilan barcha 

turdagi yo‘riqnomalarni (instruktaj) o‘z vaqtida o‘tkazish hamda tegishli jurnallarni 

belgilangan tartibda yuritishni ta’minlash; 

 -2026-yil 1-sentabr kuniga qadar elektr xo‘jaligi, server va arxiv xonalari, 




